

ПАТЕКАТА НА СРЕЌАТА


         Среќата е чувство кое се јавува кај секој поединец. Таа е дел од нас, од нашиот живот, од нашето секојдневие...
         Често се прашувам - Дали може секојпат кога ќе посакаме да бидеме среќни? Бидејќи среќата ни го прави животот поубав и безгрижен. Јас сум среќен кога сите околу мене се среќни. Среќен сум кога се будам наутро и ја гледам светлината на новиот ден. Среќен сум кога насекаде гледам насмеани лица. Среќен сум кога има со кого да ја споделам среќата. Но среќата и не ни доаѓа така лесно како птица в лет или како пеперутка која лета од цвет на цвет. Понекогаш е потребно храбро, цврсто и сигурно да ги поминеме сите препреки кои ни стојат на патеката каде што се крие нашата среќа. Но пред да тргнеме по патеката потребно е да бидеме подготвени на трнливиот и тежок пат кој не чека, да не се откажеме кога некоја препрека  ќе не одврати назад или турне во некоја бездана. А токму ова треба да не направи и упорни да успееме да се спротиставиме на сите предизвици и така сигурно ќе ја  почувствуваме среќата. 
        Неможам да поверувам кога некои луѓе среќата ја бараат во парите или во богатството. Таа е лажна среќа која може и брзо да исчезне и да не остави несреќни.. Со среќата се раѓаме и со неа го живееме животот. Но за да бидеме среќни, треба и да веруваме дека сме среќни. Среќниот човек е како сонце, каде оди се осветлува, а понекогаш и ни ја осветлува и патеката на среќата.
      СРЕЌАТА Е ВО МАЛИТЕ НЕШТА што се како свеќи скриени во песокот – тие се видливи само од оние кои имаат очи да ги видат...

Матеј Симоновски VIII -а одд.

